
Openbaring 113 ontvang deur Daniel Grobbelaar op 
18/10/19; 12H00 

“Hoe kosbaar is die hart wat luister na MY Woord en 
MY Woord ten uitvoer bring vanuit die impulse van 
Lig, Lewe en Liefde. Hierdie Drie Saad wat wortel skiet 
en groei tot Magtige Bome van MY Volmaaktheid, tot 
MY as MY Wese, uitgedruk as Lig, Lewe en Liefde. 
Geseënd is die hart se Grond wat hierdie Drie Bome 
dra! O hoe edel is die siel wat gehoor gee aan MY 
Geestelike Klanke van Woorde, Gedagtes en Daad! 
Geseënd is die oor wat luister na MY Stem van Liefde 
en MY Liefde as die HOOGSTE GESAG ag! Dit is dan 
immers EKSELF, die LIEFDE – in, deur, en vanuit die 
LIEFDE, terugkerend tot die LIEFDE; net soos EK as 
Wese ook verborge lê in die Gilgal-Klipwiel. Kan julle 
dit sien? Laat EK dit aan julle openbaar op hierdie dag 
en neem MY in ag. EK, as die Rooi Middelpunt, die 
Draaipunt, die As en Middel-Boom, EK is die LIEFDE as 
Bron, as Oerbron, as Oergrondpool van EWIGE LIEFDE! 
Vanuit MY gaan uit in alle rigtings, die LIEFDE in alle 
vorme, volmaakte frekwensies, verskillende kleure, 
skakerings, klanke, stemtone van MY Stem, Liefdes-
dade en Verkondiging van MY Evangelie van MY 
LIEFDE.  
Regdeur al MY Twaalf Stamme weerklink MY STEM 
van LIEFDE in alle vorme soos EK dit beskik het 
volgens die graad en vlak van die siele se rypheid en 
gereedheid. In alle rigtings, volgens MY Wiel se Speke 
gaan MY LIEFDE, LIG, en LEWE uit vanuit MY as 
Middelpunt van die Skeppings der Skeppings en EK as 
Skepper van Horisonne der Horisonne van Wêrelde 
der Wêrelde! ALLES kom vanuit MY, alles Goed, 
Volmaak en Liefdevol! Alles doen EK in die Lig en ook 
in die Verborge Lig, die Wolkkolom. Soos MY Liefde-
Strale uitgaan vanuit MY in alle sieleharte van MY 
Volkskinders, so bind die Speke saam aan mekaar 
deur die Samehangende, saambindende Buiteband, 
die Koepel, MY Gewyde Wil. So vorm MY Gewyde Wil 
die Wiel en bind al MY kinders saam in die 
sirkelvormige Apartgesteldheid van MY Aparthede. 
Daarom sê EK aan julle in MY Seënwoord: “Edel is die 
Man wat hart aan hande bind...”. So stroom my 
LIEFDE, LIG en LEWE deur die Speke van MY Volk, 
regdeur tot deur die Koepel van MY Wil en stroom 
weer deur verskillende Speke volgens die Windrigtings 
van MY Gees se Werking, terug na MY.  
In verskillende Kleure van MY Geeste draai MY Wiel in 
verskillende Sfere van MY Skepping en op 
verskillende Vlakke van MY Hemele. EK sit op MY 
Troon en op die Tafel waar MY Brood ook gebreek 
word vir julle, is MY Lewende Gilgal teenwoordig voor 
MY Aangesig. Op MY Tafel, is MY Gilgal-Laer opgestel, 
die Tafel van MY Hemelse Manna en waar MY Geeste 
werksaam is tesame met MY Profete en Sieners van 
ouds, om vir julle in die eindtyd MY Woorde te bring 
van Liefde, Lig, Lewe! EKSELF is by julle in julle harte, 

teenwoordig met MY Wapenrusting om julle te 
bekragtig met die Klanke en Kleure van MY Wil. Luister 
mooi en fyn na MY en let op MY Gees van Waarheid, 
wat julle wil Vrymaak vanuit jul slawerny van sonde en 
benoudhede. Soos die Wiel rol en draai in alle rigtings 
en so meer en meer Krag en Lig van Waarheid opwek 
volgens MY Wil, so keer die Stroom van MY Lig, Lewe 
en Liefde terug na MY, tot die BOOM VAN DIE EWIGE 
LEWE, wat EK, VADER IS! Vergader die kindertjies o 
Dogter van Sion, MY kindertjies, by Gilgal en laat hulle 
sing tot MY, hulle Skepper en Vader. Sing o Boere en 
jubel O Dogter van Sion! Vanuit Sion gaan MY 
LIEFDESWET en vanuit MY GILGAL-VADERHART, kom 
MY Woorde en Verborgenhede vir hulle wat smag na 
MY. 
Daar kom ‘n Dag waar GILGAL en PAARDEKRAAL finaal 
sal verenig op die Dag van BLOEDRIVIER. Dit is MY 
Doelwitte om julle, MY Boerevolk, te verenig in MY 
EWIGE HUIS wat opgerig word. Wees nie halfhartig en 
vol twyfel nie MY volk. Loop nie agter organisasies en 
bewegings aan wat vrede en verlossing verkondig nie! 
NET EK DOEN DIT! Daarom, kom na MY! Keer julle 
harte na MY en julle sal hoor hoe weerklink MY Straal 
van Lig vanaf die Ooste na die Weste en vanaf die 
Noorde na die Suide! MY Waarheid, oorwin! GILGAL is 
die Kraal vir hulle wie op die Perde van Werksame Wil 
en Krag deur MY Wingerd gallop in die verkondiging 
van MY Liefde en Waarheid! Dit is hulle wie MY lof en 
eer getuig!  
Maak gelyk! Maak gelyk die Berge en Dale en... 
VERWAG MY! 
Neem hierdie Woorde van MY in ag op hierdie dag. 

EK IS WAT EK IS.” 

